
	GAUTENG DEPARTMENT OF EDUCATION

SENIOR CERTIFICATE EXAMINATION
SESOTHO LELEME LA PELE

BOEMO BO PHAHAMENG
(Pampiri ya Pele)

NAKO:  dihora tse 2½ 
MATSHWAO:  100

	DITAELO:

· Araba dipotso kaofela
· Nomora potso e nngwe le e nngwe
· Beha mosebetsi wa hao ka makgethe 
· Sebedisa puo e hlwahlwa
	


	KAROLO YA A
TEKOKUTLWISISO

POTSO 1

Bala ditaba tse latelang o nto araba dipotso:
	


	Teduputswa e kile ya bua e sisa pelo, o bona hore o hlile o llela metsotso.  “Madiba ho tjha a matala, koma re sala re e bina ka hlooho” O tsebe ha tau ya dilepe e bua ana ho hlile ho hobe.  Hei! Lona bana ting phahamelang mapoqo, nako ha e emele motho.  Ena ke kgalemo e ka tswang feela ho motho eo e leng kgale a ja mabele; ya nang le boiphihlelo ho lena le ka kwano.
Bang ba re nako ke sera...ke leshodu, ha ba bang ba re nako ke mooki...setlhare.  Le Mosotho o qapile maele ao ka ona a bontshang bohlokwa ba nako.
“Kwekwe ya morao e tloha le sepolo”  “O tla llela metsotso”  “Lepotlapotla le ja...lesisitheho le ja...”  “Nako e lekane motinyane”

E bohlokwa ho bohle, ho makejakejane, ke bolela boramethepa, ke setlhare se kokobetsang matswalo a dutseng a uba.  A lebelletse karabo e tswang ho methepa.
Ho ba lahlehetsweng ke barutwa, ba ntseng ba sekisa menyepetsi, nako ke setlhare, mooki ya sidilang matetetso tahlehelong eo ba leng ho yona.  Empa ho baithuti, ke sera, ke re leshodu hobane ha o ntse o tsilatsila kapa o le lenama o hlaphohelwa nako ya dihlahlobo e se e fihlile.  Hopola hore ho ile ha etsahalang ka banana ba mawatla.  Ke hona mona moo tshebediso ya maele a latelang e lokelang.   “Tsie e kollwa hong”  “Phuthi e tsoha ka meso e anyese.”
Ho boratjhankana nako e sebediswa jwalo ka kotlo , ke hore ke yona e 
	


	lekanyang kotlo.  Bakeng sa botlokotsebe bo itseng ke selemo, bo itseng ke lemo tse hlano, jwalo-jwalo.  E se e le hora ya bone, ke nako ya ho robala.
Ho borakgwebo nako ke tjhelete.  Ke ka hona ba sebetsang ba amohela ka mora nako e itseng.  Ditsheng tsa polokelo ya tjhelete, ha o kadimme tjhelete, ha o lefa ka mora nako e itseng le tswala e ntse e eketseha.  Ke ka hona re tshwanetseng ho rolela nako kgaebana
	


	1.1 Hobaneng ha ho thwe nako ke sera ho ya ka mongodi?
1.2 Hantlentle kgalemo e atisa ho tswa ho motho ya jwang?
1.3 Mongodi o kgalema bomang?
1.4 Bontsha kamoo nako e leng hlokolosi ka teng.  Fana ka ntlha tse THARO ho tiisa karabo ya hao.

1.5 Ke ka baka lang ha teduputswa a sisa pelo?

1.6 Hlahisa maikutlo a hao hore hobaneng ha re tshwanela ho hlompha nako.

1.7 Tlatseletsa maele ana:

1.7.1 “Lepotlapotla le ja...
1.7.2 “Lesisitheho le ja...
	(2)

(2)

(2)

(6)
(2)

(2)

(1)

(1)


	1.8 Fana ka maele, ho tswa seratswaneng, a nepanang le ditlhaloso tse latelang:
1.8.1 O tla ikwahlaya 
1.8.2 Mosebetsi o qalwa ka nako e le nngwe

1.8.3 Nako ha e sa lekane

1.8.4 Ya sebetsang butle o atisa ho fetwa ke dintho.
	(2)

(2)

(2)

(2)


	1.9 Batjha ba ka sebedisa nako jwang hore e ba tswele molemo?
1.10 Fana ka nako tse PEDI tse hlokolosi kgolong ya motho.
	(2)
(2)

[30]


	MATSHWAO A KAROLO YA A:
	[30]


	KAROLO YA B
KAKARETSO
POTSO 2
	


	Bala temana e latelang ka hloko, ebe o akaretsa ditaba tsa yona ka dintlha tse LESHOME tsa bohlokwa.
	


	Mopheme o na dutse laralleng le phahametseng a mang kaofela, tsohle di 
ne di le taolong ya mahlo a hae.  E ne e le ka nako ya hwetla, ha naha e kgabile ka dipalesa tse ntle tse monko o monate, le tsohle tse kgahlang mahlo.  Pula e ne e wele ka la maobane , moya e le o hlwekileng, o phodileng ha monate.
	

	Pela hae mona dikgohlwana di ne di theosa di korotla ho ya kena 
dinokaneng.  Tlase moo leihlo le fellang teng, dinokana di ne di neheletsa dinoka mme tsona di shesha di tsamaya di meneka jwaloka noha ho ya kena mawatleng.  Kamora hae dithaba di ne di eme di thotse tu, jwaloka ha e ka di mametse dipina tse monate te binwang ke dinonyana le dinokana.  Letswapong mane tshemedi e ne e kgatsela e bua dipuo tsa mehlolo, tse hulelang metintiyane le dinonyana tse ding selageng.
Kamora nako a ntse a dutse moo a utlwa a fihlelwa ke takatso e kgolo ya hore a ye lebenkeleng le haufi le yena.  Eitse ha a tshela kgohlwana a utlwa ngwana a bokolla haufi le yena.  A phalla a fumana hore ngwanana eo o ile a thula mane, a phetsoha theledi ngwanana eo ya neng a rwalla, a leka ho mo thusa empa a hloleha.  Mopheme kamoo e leng ramawala kateng a phakisa a busetsa theledi madulong.  Yaba o kgaola matsoho a hempe a tlama lengole la thope eo, a mo pepa.  Yare ha ba atamela pela habo ngwanana eo, a mo beha fatshe a mo neha rotane, hore a ikokotlele ka yona, ya ba o re, ke na le tshepo ya hore re tla kopana haufi.
O ile.  Eitse ha a le kaekae a ema tsi!  A itshwara seledung, a tsitsinya hlooho a re: “Joo ke lebetse ho botsa lebitso la hae wee!  Na ekaba ke sa tla hlola ke mmona?  E, phetoho e kgolo e ne e le teng moyeng wa Mopheme, eo a neng a sa hopole hore e ka mo fihlela le ka letsatsi; kgopolo ya lenyalo.  A ikutlwa a ba a bona hantle hore haeba a ka fetwa ke yena etlaba o fetilwe ke ntho e kgolo ruri e ke keng ya hlola e mo boela.
Dikgwedi tse ka fetang letsoho tsa feta Mopheme a eso bone morwetsana eo hape. O na mo lohotha bosiu le motsheare ho mpa ho bonahala hore kgakgi o kgaka se sa mo kgakgeng le borokong.  Ka tsatsi le leng yare ha a ya lebenkeleng, molamu wa hae wa wa.  Eitse  ha a atamela lebenkele ba re pjang-pjang le morwetsana.  Morwetsana a phutholla sefahleho, a bososela.
	[10]


	MATSHWAO A KAROLO YA B:
	[10]


	KAROLO YA C
THUTAPUO
POTSO 3
	


	Bala seratswana se latelang, mme o arabe dipotso tse tla latela:
	


	Banna ba matla, ba bohlale, ba tla fihla kamoso ho tla sireletsa motse direng.  Kahoo basadi ba tla ba kgahlanyetsa ha ba fihla.  Mme basadi ba setseng hae ba tla pheha dijo le hona ho didietsa.  Eo ke thato ya e moholo.  Tsatsing leo badisa ha ba no disa dikgomo jwalo ka tlwaelo
	


	3.1 Fana ka tse latelang ho tswa seratswanebg se ka hodimo.
3.1.1 Polelo e ho tatolo
3.1.2 Mabitso a sebedisitsweng jwaloka moetsuwa a MARARO; o be o fane ka dihlopha tsa ona.

3.1.3 Sebedisa maemedi sebakeng sa mabitso ao o faneng ka ona ho 3.1.2.


	2x1=(2)

3x2=(6)

3x1=(3)


	3.2 “Eo ke thato ya e moholo”
3.2.1 Ngola polelo ena e le ho lekgathe letlang.

3.2.2 ‘e moholo’ e sebetsa ho etsa eng polelong ena?

3.2.3 ‘e moholo’ ke setho sefe sa puo polelong ena?

3.2.4 Fetolela polelwana e ho 3.2 ho sekao tlwaelo.

3.3 Qolla polelwana tse THARO tse sebeditseng e le maamanyi seratswaneng se ka hodimo.

3.4 ‘Ba tla fihla ba pheha dijo’

3.4.1 Ke lefe lentswe leo e leng lethusi la leetsi?
3.4.2 Fetola lentswe ‘pheha’ ho boetsuwa.
3.4.3 Ebe ‘ba’ ke lehokaleetsi kapa leemedi?  Tiisa karabo ya hao ka tlhaloso.

3.5 Qolla mahlalosi a nako a mabedi a hlahellang seratswaneng.
3.6 Bontsha mabopi a bopileng mahlalosi ao a sebaka.
	(2)

(2)

(2)

(2)

(6)
(2)
(1)
2x2=(4)
(4)
(4)

	
	[40]


	POTSO 4
	


	Lokisa diphoso tse teng metsotsong e latelang:
	


	Kopano ya ba nka karolo
Lenanetsamaiso

Saturday 30 October 2001

1) Pulo le kamohelo
2) Sepheyo sa ho tshwara kopano

3) Ba teng 

4) Ba si yo

5) Ba kopileng ho  se be teng

6) Tshwarisano-mmoho le ba lefapha la tsa thuto le thupelo

7) Tee ( 10h00 – 10h15)

8) Pou le setho – Buitsebiso

· Hobaneng re lokela ho sekaseka seemo sa dipuo tsa batsho dikolong
· Seemo sa Senyesemane le Seafrikantse

· Sebopeho sa thupelo le sa tlhahlobo.

9) Dijo tsa motseare (13h00 – 13h45)
10) Re ikarola ho ya ka dipuo ho sekaseka

· Sebopeho sa puo ke nngwe

· Dipampiri tsa hlahlobo tse fitileng

11) Fana ka tlaleho ho tswa sehlopeng ka sengwe.

12) Re nka diqeto

13) Ho a kwala.
	[20]


	MATSHWAO A KAROLO YA C:
	[60]


	MATSHWAO A PAMPIRI YOHLE:
	100

